
INTERNACIONAL

Gorbachov

Descripcion

E comun pofier en contraste o fracaso da perestroika e o éxito da reforma e apertura, a gaige-kaifang, chinesa. Pero puido
ser Mijail Gorbachov o Deng Xiaoping soviético? Certo que tifian en comudn o propésito reformista pero, de entrada,
Gorbachov ia mais al6 que o lider chinés.

Con seguridade, poderian coincidir nas reformas econdmicas. O modelo de un e de outro, con apertura ao mercado e a
economia privada sen por iso desmantelar a planificacién nin a propiedade publica poderia representar un escenario
compartido. Con diferentes niveis de desenvolvemento, na altura semella existir mais sensibilidade discursiva no ambiental
e tecnol6xico no soviético. Non obstante, a principal diferenza é que se a China de Deng atopou a complicidade reformista
efectiva dos EUA e das potencias occidentais, no caso soviético, por mais que se insistira tamén nesa idea, o certo é que o
mundo occidental estaba interesado de inicio no fracaso da perestroika entendida como revitalizacion do socialismo, que
era o enfoque de Gorbachov, non o seu desmantelamento. E pese as promesas de cooperacion e auxilio, estas nunca se
efectivizaron na dimension prometida, da que quedaron ben lonxe e ben adrede. Nin por suposto, sequera lle puxeron
doada a sUa incorporacion ao comercio mundial.

Pero o que define a reforma gorbachoviana é, por riba de todo, o compromiso e defensa da pluralidade, a busca dunha
nova sintese entre xustiza e liberdade, a definicion dun socialismo plural, a idea de que se o capitalismo podia permitirse
esa pluralidade por que non habia facelo o socialismo se o seu ideario era unha aspiracion social maioritaria.

A perestroika, por tanto, nunca foi ideada como unha nova NEP nin tampouco unha liberalizaciéon do estilo de Nikita
Juschev. Consciente de que o modelo soviético achegabase ao colapso, a diferenza dos chineses, explorou a reforma
politica, ambicionando transmutar aquela ditadura do proletariado en democracia do proletariado, incrementando as
liberdades publicas e os dereitos civicos e ampliando a oferta politica. A glasnost foi 0 apelido da perestroika. A busca da
superacion do estancamento brezhneviano reivindicaba unha nova lexitimacion que transcendera a revolucion bolxevique
sen por iso abdicar do proxecto socialista e do que debe definilo, o factor humano como epicentro da ideoloxia e da sua
praxe.

Aquel socialismo democratico gorbachoviano incorporaba un novo pensamento en politica exterior que pofiia o acento na
paz e no desarme, na fin da guerra fria, na definicién de novos modelos de cooperacion, no dereito de cada pais a elixir o
seu destino (sen soberania limitada), abrindo un novo tempo en Europa —a casa comun- e no mundo. Ese era un contexto
imprescindible para que a reforma trunfara internamente e ese rumbo foi aproveitado como unha via de auga polo seu
principal rival estratéxico para levar a superpotencia contra as cordas.

Tampouco Gorbachov, ainda que consciente das carencias do modelo nacional, pretendia a disolucién da Unién Soviética,
sendn a sua transformacion nunha Union de Estados Soberanos, referendada pola poboacion, como asi foi no plebiscito
do 17 de marzo de 1991. Por evidentes razdns estratéxicas, outro empefio deliberadamente dinamitado por Occidente co

concurso suicida de lideres como Boris leltsin.

Dise agora que o erro foi querer facelo todo & vez, que primeiro deberan ir as reformas econémicas e despois o resto, e
sen a presa que sempre lle urxian, interesadamente, dende féra. A dificultade para iso estribaba na gangrena que chegara
a propagarse no propio tecido burocratico. Os chineses, cun proxecto histérico e nacional entre mans, semellan crer ainda
no seu; entre os soviéticos, semellaba primar, ante todo, a frustracién e o escepticismo que Gorbachov, co seu proxecto
fondamente humanista, non foi quen de reverter. E quizais ese foi o seu principal fracaso.

